
BEHIAK JAIETARA ITZULIKO DIRA, HERRITARREI EGINDAKO GALDEKETAREN

ONDORIOZ

Agoizko Udalak amaitu du herritarren
kontsultarako prozesua, 2025ean
hasi zen herriko jaien programan
behien entzierroak antolatzen jarrai-
tzeari edo horien ordez beste jardue-
ra batzuk egiteari buruzkoa, herri-
tarren parte-hartze prozesu baten
barruan. Horren ondorioz, eztabaida
publikora eraman ahal izan zen jaie-
tako programan ohiko ekitaldi hori
urte batean ez antolatzeko proba pi-
lotu bat egiteko aukera. Aukera hori
nagusi gertatu zen, eta aldi baterako
ordeztea ekarri zuen.

Udalak hitzemandakoaren arabera,
urte horretako probaren ondoren,
beste herri-kontsulta lotesle bat
egin da, ekitaldiarekin jarraitu ala ez
behin betiko erabakitzeko. Bozketa
bi modutara egin zen: boto telema-
tikoa, urtarrilaren 22tik 29ra, eta au-
rrez aurreko botoa, otsailaren 1ean.

Guztira 868 pertsonak hartu zuten
parte, hau da, botoa emateko eskubi-
dea duen udal-erroldaren % 33k, 16
urtetik gorako 2601 pertsonak. Eman-

dako boto guztietatik 777 telemati-
koak izan ziren eta 91 presentzialak.

Bozketak emaitza doitua erakusten
du: 443 lagunek bozkatu zuten jaie-
tako programan behiek jarraitzea-
ren alde, hau da, emandako botoen
% 51k, eta 425 boto (% 49), berriz,
jarduera alternatiboekin ordezka-
tzearen alde. Erroldari dagokionez,

jarraitutasunaren babesa % 17koa
da eta aukera alternatiboa % 16koa.
Emaitza hori ikusita, Agoizko Udalak
herriko jaietako egitarauan sartuko
du berriro behien ekitaldia. Udalak
berariaz eskertu nahi du auzotarren
parte-hartzea, interesa eta jarrera
zibikoa prozesu osoan zehar, egin-
dako eztabaida eta erabaki kolekti-
boa nabarmenduz.

UDALA OIHANZABAL ENERGIA KOMUNITATERA SARTU DA

Agoizko Udalak otsaileko udalba-
tzako osoko bilkuran onartu zuen
Oihanzabal Energia Komunitateari
atxikitzea, irabazi asmorik gabeko
eredu parte-hartzaile batetik abiatuz
trantsizio energetikoa bultzatzera bi-
deratutako tokiko ekimena. Akordio
horrekin, Udalak formalki eskatzen
du elkartean sartzea, estatutuetan
aurreikusitakoaren arabera, uda-
lerriari lotutako toki-erakundeak
sartzea ahalbidetzen baitute.

Bat egiteak Oihanzabalen helburuak
onartzea dakar, energia berriztaga-
rriak, autokontsumo partekatua,

efizientzia energetikoa eta pobrezia
energetikoaren aurkako borroka
sustatzea eta Agoizko biztanleentzat
onura sozialak eta ingurumenekoak
sortzea xede dutenak.

Energia-komunitatea otsailaren
25ean aurkeztu zen jendaurrean,
herritarrei zuzendutako ekitaldi
batean. Bertan, haren jarduera-il-
doak, funtzionamendua eta herrita-
rrek parte hartzeko dituzten aukerak
jakinarazi ziren.

Udalak uste du urrats hori ener-
gia-eredu iraunkorrago eta hurbi-

Oihanzabal

KOMUMNITATE ENERGETIKOA

lagoaren aldeko apustu estrategikoa
dela, trantsizio ekologikoko politi-
kekin eta tokiko komunitate-sarea
indartzearekin bat datorrena.



AGOITZ-A0S BIRIBILAREN SEPARATA TEKNIKA ONETSI DA

Agoizko Udalaren osoko bilkurak
“Agoitz-Aos biribilaren separata”
izeneko Memoria Tekniko Baloratua
onartu zuen, Eurovelo 3aren osaga-
rria den bizikleta-sareari lotutako
jarduketa. Akordioa Pirinioaurreko
eta Zangozako Eskualdeko 2023-
2025eko Jasangarritasun Turistikoko
Planaren barruan dago, eta Berres-
kurapen, Eraldaketa eta Erresilientzia
Planaren finantzaketa du, Next Ge-
neration EU funts europarren bidez.

Separatak egungo trazadura ho-
betzeko eta egokitzeko lan zenbait
zehazten ditu, bizikleten mugikor-
tasuna eta inguruko guneen arteko
lotura indartzeko. Memoria tekni-
koarekin batera, osoko bilkurak argi
berdea eman zien obraren kontrata-
zioa arautuko duten baldintza eko-
nomiko-administratibo eta tekniko
partikularren agiriei. Jarduketa zen-
bateko txikiko kontratu-prozedura
baten bidez izapidetuko da, kontra-

tazio publikoari buruzko foru-arau-
diaren arabera. Onartu ondoren,
Udalak lizitazio-prozesuari ekinen
dio, eta gutxienez hiru enpresa es-
pezializatu gonbidatuko ditu parte
hartzera. Esku-hartzeak Agoitz-Aos
biribilaren separata sendotzeko bi-
dean aurrera egitea ahalbidetuko

du, bizikleta-ibilbide funtzional eta
seguru gisa. Ibilbidea Eurovelo 3re-
kin eta Iratiko Bide Naturalarekin lo-
tutako sarean sartzen da. Proiektuak
mugikortasun iraunkorra bultzatzeko
udal-estrategia indartzen du. Hala-
ber, Pirinioaurreko turismo-eskain-
tza hobetzen lagunduko du.

ZABALIK DAGO LOREZAIN LANPOSTU FINKORAKO EPEA

Agoizko Udalak hautaketa-prozesua
ireki du, lehiaketa-oposizio bidez,
lorezaintza zerbitzuari atxikitako
zerbitzu anitzeko plaza bat bete-
tzeko, lan-erregimen finkoan eta

lanaldi osoan. Deialdia Nafarroako
Aldizkari Ofizialean argitaratu zen
2026ko otsailaren 20an. Eskabideak
aurkezteko epea 2026ko martxoaren
23an amaituko da, eta luzaezina da.

Postuak, D mailakoa eta gaur egun
hutsik dagoena, honako eginkizun
hauek hartzen ditu: parkeen eta lo-
rategien mantentze-lanak, inauske-
ta, sega, ureztatze-instalazioen kon-
tserbazioa eta makineriaren maneiu.

Prozesuak lehiaketa-fasea izanen du,
gehienez 30 punturekin, eta oposi-
zio-fasea, gehienez 70 punturekin,
test moduko proba bat eta ariketa
praktiko bat barne.

Izangaiek, besteak beste, DBHko
gutxieneko titulazioa edo balioki-
dea eduki beharko dute, eta baita B
motako gidabaimena ere. Horretaz
gain, eginkizunak betetzeko gai-
tasuna egiaztatu beharko dituzte.
Deialdiak aurreikusten du, gainera,
aldi baterako kontratazioetarako ze-
rrenda bat sortzea, ezarritako faseak
gainditzen dituztenekin.

Deialdiaren oinarri osoak udalaren
web orrian kontsulta daitezke.

KANPONDOA KALEA BERRITUKO DA, TIP-EN LAGUNTZARI ESKER

Agoitz 2026-2028 Toki Inbertsioen
Planaren parte da. Plan horren be-
hin-behineko programazioa urtarri-
lean onartu zen eta 84,6 milioi euro
mobilizatuko ditu Nafarroan 247
jardueratan. Agoitzen kasuan, Uda-
lak Kanpondoa kalea zolatuko du,
eta horretarako 214.666,88 euroko
inbertsio finantzagarria egin beha-
rrezkoa izanen da. Kopuru horreta-
tik Nafarroako Gobernuak 161.000,16
euro jarriko ditu behin-behinean.

Bidea nabarmen hondatuta dago, eta
galtzada-harri solte, zulo eta eremu
desnibelatu ugari ditu, zirkulazioa

egiten dutenak. Esku-hartzeari es-
ker, zorua berritu eta segurtasuna
eta irisgarritasuna hobetu ahal

GIZARTE KONPROMISOAGATIK

Berriki, Agoitz protagonista izan da
bi esparru garrantzitsutan, gizar-
te-bizikidetzan eta kirolean, Na-
farroa mailako errekonozimendu
bana jaso baitu. Alde batetik, Na-
farroako Gobernuak bultzatutako
Nafarroa Koloretan sariketako bat
jaso du zentroak. Aitorpen horrek
balioa ematen dio gizarteratzearen,
kulturen arteko bizikidetzaren eta
arrazakeriaren aurkako borroka-
ren alde zentroak egindako lanari,

gizarte kohesionatu baten oinarri
gisa. Bestalde, Agoitz Nafarroako
2025eko Kirol Sarietan nabarmen-
du diren udalerrien artean kokatu
da, Eskola Kirol Proiektu Onenaren
kategorian finalista geratu baita.
Agoizko San Migel IPren proiektua
Nafarroako hiru onenen artean
hautatu zuten, jokoaren, parte-har-
tzearen eta balioetan oinarritutako
kirol-hezkuntzaren alde egindako
apustuagatik.

izanen dira Agoizko gune horretan,
udalerriko hiri-espazioaren kalitatea
indartuz.

ARANEAK HEZKUNTZA PROIEKTUA AURKEZTU ZUEN JARDUNALDI IREKI BATEAN

Aranea Haur Eskolak ate irekien jar-
dunaldia egin zuen otsailaren 12an,
bere hezkuntza proiektua, insta-
lazioak eta zentroaren eguneroko
funtzionamendua ezagutarazteko.
Bertaratutako familiak ikasgeletan
zehar ibili ziren eta espazio bakoi-
tzean garatzen diren material eta
proposamen pedagogikoak aurkitu
zituzten.

Kanpoko inguruneek, hala nola pa-
tioak eta lorategiak, interes berezia
piztu zuten ikasleen eguneroko erru-
tinaren parte izateagatik eta natu-
rarekiko kontaktua bultzatzeagatik.
Barrualdean, berriz, esperimenta-
zio-gelak, eta bereziki argi beltza-
ren proposamenak, arreta handia
erakarri zuen, zentzumen-miaketak
lehen hilabeteetatik ikaskuntza nola

estimulatzen duen erakutsi baitzuen.

Bisitan proiektu pedagogikoaren
errutinen eta zutabeen antolaketa
azaldu zen, eta horien artean azpi-

marratzekoak dira erritmo indibi-
dualekiko errespetua, jolasaren
bidezko ikaskuntza, diziplina positi-
botik egindako lana eta psikomotri-
zitate-proiektua garapen integrala-
ren oinarri gisa. Orientatzailearekiko
lankidetzak eta hezkuntza-taldearen
aldizkako ikuskapenak ere zehaztu
ziren, hausnarketarako eta etenga-
beko hobekuntzarako gune gisa.

Familiek zalantzak argitu ahal izan
zituzten martxoaren 6ra arte irekita
egonen den aurreinskripzio proze-
suaren inguruan. Eskolak oso posi-
tiboki baloratu ditu parte-hartzea
eta erakutsitako interesa, eta kali-
tatezko hezkuntzarekiko eta Agoiz-
ko eta inguruko familiei gertuko la-
guntza ematearekiko konpromisoa
indartu du.



HAURTZAROKO INDARKERIA IKUSEZINAREN PREBENTZIOA INDARTZEA

Agoizko Haur eta Nerabeen Preben-
tziorako Sareak indarkeria ikusezi-
nari buruzko prestakuntza-tailer
bat sustatu du otsailean, udalerrian
adingabeekin lan egiten dutenen-
tzat. Kirola, kultura, hezkuntza, gizar-
te-zerbitzuak eta familiak bezalako
arloetako 60 profesionalek baino
gehiagok parte hartu dute ekimen
honetan, eta erantzun partekatua
eman diote edozein motatako tratu
txarren aurrean.

Trebakuntzan futbol, pilota eta
palako teknikariak, Jubilotekako

hezkuntza-taldea, Kanpondoako eta
Kultur Etxeko langileak eta ikaste-
txeetako irakasleak egon dira, bes-
teak beste, Agoizko Haur Eskola, San
Migel Ikastetxe Publikoa eta Urrozko
eskola. Otsailaren 2an eta 5ean egin
zen tailerra, eta bertan aztarna fisi-
korik uzten ez duten baina inpaktu
sakona eragiten duten indarke-
ria psikologiko eta emozionaleko
jokabideei heldu zitzaien: txantxa
umiliagarriak, xantaiak, kontrola edo
zigortzen dituzten isiluneak. Duela
gutxi Nafarroan egindako ikerketa
batetik abiatuta, adierazleak detek-

tatzeko, arrisku-egoerak prebenitze-
ko eta modu egokian esku hartzeko
tresnak eskaini dira.

Ekimenak Izaga Gizarte Zerbitzuen
Mankomunitatearen, Nafarroako
Gobernuaren, Agoizko Osasun Zen-
troaren, Aranea Haur Eskolaren,
Urrozko lkastetxe Publikoaren eta
San Migel Ikastetxe Publikoaren
laguntza izan du, eta horri eske
Agoizko haur eta nerabeentzako
ingurune seguru eta indarkeriarik
gabeko baten aldeko konpromiso
instituzionala indartu da.

NAZARETH TORRES, ZIENTZIA ETA DIBULGAZIOA AGOIZTIK

Otsailaren 11n, Emakumea eta Nes-
katoa Zientzian Nazioarteko Eguna
zela eta, Nafarroako Unibertsitate
Publikoak “Emakumea naiz eta zien-
tzialaria izan nahi dut” dibulgazio-la-
na taularatu zuen. Lan horretan
parte hartzen du Nazareth Torres
Molina ikertzaileak agoizkoak. An-
tzezpena Lehen Hezkuntzako ikasleei
zuzenduta dago, eta modu kronolo-
gikoan azaltzen du zientzialari ba-
tzuen ibilbidea, eta azpimarratzen
du beti egon direla zientzian dihar-
duten emakumeak.

Torres Biokimikan lizentziaduna eta
Cum Laude doktorea da, Nazioar-
teko Aipamena du, eta gaur egun
NUPen ari da lanean, Ramon y Ca-
jal kontratu bati esker. Bere tesiak
onddo mikorrizikoen eta mahastien
arteko erlazioa aztertu zuen. Ildo
horrek lurzoruaren egoerari eta
benetako mahastiei aplikatutako

goei buruzko ikerketekin jarraitzen
du. Laborategian eta landan egin-
dako lanaz gain, hilabete honetan
eszenatokira igo da Hedy Lamarr
interpretatzeko, wifiaren eta GPSa-

ren oinarrian dauden teknologien
aitzindaria. Ekimenak dibulgazioa
eta gertuko erreferenteak uztartzen
ditu, eta fokua diziplina zientifiko
desberdinen arteko lankidetzaren
garrantzian jartzen du.

ETXEBIZITZAKO BITARTEKOTZA ZERBITZU BERRIA

Nafarroako Gobernuak Informa-
zio, Aholkularitza eta Bitartekari-
tza Zerbitzua ireki du hipoteken eta
alokairuaren arloan, doakoa eta
Provivienda erakundeak kudeatua.
Aurrez aurreko arreta eskaintzen
du, aurretiko hitzordua eskatuta,
eta telefono bidezko aholkularitza
ematen du ere. Alokairuei eta hi-
potekei buruzko zalantzak argitzen
ditu, bai eta bide judiziala saihesten
duen bitartekaritza ematen ere.

Zerbitzuarekin batera, ez-ordaintzeen

Agoitzek memoria demokratikoare-
kiko konpromisoa berretsi du, fran-
kismoarekin lotutako sariak kendu
ondoren, 2016tik Nafarroa osoan
egindako lanarekin bat etorriz. Uda-
lak, bere garaian, aho batez erabaki
zuen Francisco Francori emandako
seme kutunaren titulua baliogabet-
zea eta Enrique Martinez Arburua
apaizari seme adoptatuaren izen-
dapena kentzea, indarrean dagoen
legeria eta udalbatzak partekatzen
duen printzipio etikoa betez.

Erabaki hark Foru Gobernuak eza-
rritako bidean jarri zuen Agoitz, eta
Nafarroako Memoriaren Institutua-
ren bitartez, espazio publikoa berri-
kusteko prozesu aitzindaria bultzatu

gatazketan, hipoteka-betearazpe-
netan edo kontratu-desadostasu-
netan parte hartzen dute alderdiek,
eta alokairuaren merkatu publikoa
eta pribatua hartzen ditu. 2025ean,
aurreko bulegoak 134 familia-unita-
teri eman zien arreta, eta baliabide
horren beharra erakutsi zuen. Inte-
resatuek honako bide hauek dituzte
harremanetan jartzeko: 900 841 648
telefono zenbakia, vivienda@navarra.
es helbide elektronikoa edo Iruieko
Fuente del Hierro kaleko 23an aurrez
aurreko hitzordua eskatzea.

zuenean. Ana Ollo presidenteordeak
2025eko otsailean aurkeztutako ba-
lantzearen arabera, Nafarroak, toki
entitateekin elkarlanean, ia 700 ikur
frankista kendu ditu.

Sinbologiari buruzko errolda 2016an
egin zen, eta diktadurari lotutako le-

AGOITZ, MEMORIA DEMOKRATIKOAREKIKO KONPROMISO IRMOA

gendak, plakak, sariak eta ohorezko
tituluak identifikatzea eta ezabatzea
ahalbidetu du. Testuinguru horre-
tan, Agoitzek bere espazio publikoa
demokratizatzen lagundu du, eta
atzean utzi ditu bizikidetzaren eta
errespetu instituzionalaren egungo
balioekin bateraezinak diren aitor-
penak.

Foru Gobernuak udalekin koordina-
tutako lanari eusten dio, oraindik
existitzen diren elementuak kentze-
ko eta frankismoaren gorespenaren
aztarnarik gabeko komunitate bat
sendotzeko, eta, horrela, legezkota-
sunean, justizian eta erreparazioan
oinarritutako memoriaren politika
publikoa indartzen du.

ERA ESKOLA: EUSKARAZKO HEZKUNTZA INDARTZEKO EDIZIO BERRIA

Agoizko Udalak ERA Eskolaren
bosgarren edizioan parte hartuko
du, seme-alabak euskaraz dituz-
ten familiei zuzendutako eskolan.
Euskarabidea - Euskararen Nafar
Institutuak sustatutako ekime-
nak euskaraz eta gaztelaniaz gra-
batutako saioak eskaintzen ditu,
hazkuntzan eta hezkuntzan adituak
diren pertsonen eskutik. Aurtengo
edizioan Estitxu Fernandez perina-
tal psikologoak, Gotzon Barandiaran
idazleak eta Saroa Bikandi haur li-
teraturan adituak parte hartu dute.

Edukiek hainbat gairi heltzen die-
te, hala nola jaio aurretik “hizkun-
tza-saskia” prestatzea, familiak

kultura-transmisioan duen zeregi-
na edo album ilustratuen hezkunt-
za-aprobetxamendua. 2020an sor-
tu zenetik, ERA Eskolak euskara
ikasteko prozesuan laguntzen dio
familiari, eguneroko ingurunean
euskararen erabilera indartzeko
baliabide praktikoekin. Bideoak
ERAren YouTubeko kanalean eta

eranafarroa.eus atarian kontsulta
daitezke. Atari horrek etxean euska-
razko hezkuntza sustatzeko material
baliagarriak biltzen ditu. Agoitzek
euskararen erabilera sustatzen du-
ten ekimenetan duen inplikazioari
eusten dio horrela, eta udalerriko
hezkuntza-komunitateari tresna
erabilgarriak eskaintzen dizkio.



KULTUR BALANTZEA

Otsaileko kultur programazioak
publiko ezberdinei eta tradizio he-
rrikoiari zuzendutako proposamen
ezberdinak konbinatu zituen. Kultur
Etxean Raul de la Fuentek zuzen-
du eta Amaia Remirezek gidatutako
Los Williams dokumentala proiek-
tatu zen. Inaki eta Nico Williamsek
kontatutako lanak nortasunean,
arrazakerian eta gainditze per-
tsonalean sakondu zuen, ikuspegi
intimo eta familiar batetik. Aur-
kezpenarekin eta solasaldiarekin
osatu zen saioa.

Erakusketa atalean, Areto Handiak
Inaki Vergararen Tiempo de Carna-
val aurkeztu zuen. Erakusketak Itu-
ren, Zubieta, Lantz eta Goizuetako
inauteriei begirada zehatza eskaini
zien, Miel Otxin, Joaldunak edo Har-
tza bezalako figuren indar eszenikoa
nabarmendu zuten irudiekin.

Musika programazioak Kontukantari
familia ikuskizuna barne hartu zuen,

haurrentzako abestiak euskaraz be-
rrinterpretatu zituena konponketa
garaikideekin eta txotxongiloen la-
guntzarekin. Musika Asteak Kultur
Etxean antolatutako hitzorduekin
osatu zuen egutegia.

Korrika Kulturalaren egitarauaren
barruan, otsailaren 27an, Demode
Quartet musika taldeak A Kupela
ikuskizuna eskaini zuen: garai guztie-
tako kantu handien errepasoa, eus-
karazko bertsio propioekin. AEK-k
eta Agoizko Udalak antolatutako
emanaldiak jende ugari eta anitza
bildu zuen.

Egutegiak, gainera, Santa Agedaren
ospakizuna eta Inauterietako pro-
grama barne hartu zituen, herriak
bere tradizio ezagunenen inguruan
mobilizatu zuena. Era berean, oi-
narrizko bizi-euskarriko eta desfi-
briladorea maneiatzeko tailer bat
egin zen, eta prestakuntza praktikoa
gehitu zitzaion kultura-eskaintzari.

2026KO INAUTERIEK ERROTZE HERRIKOIA SENDOTU DUTE

Agoitz berriro irauli zen 2026ko in-
auteriekin, otsailaren 14an eta 17an,
Angiluerreka elkarteak Udalarekin
elkarlanean antolaturik. Egitaraua
larunbat eguerdian hasi zen, puska-
biltza eta kalejirarekin, arrautzak eta
ondorengo banaketarako produk-
tuak etxez etxe jasotzearekin. Arra-
tsaldean, 18:30etako txokolatadak
jende ugari bildu zuen, hirigunetik

kalejira berri bat egin aurretik. Euria-
ren ondorioz, ekitaldiak aterkipean
egin behar izan ziren, baina ez zen
ez parte-hartzerik ez girorik kendu.

Asteartean, 19:00etatik aurrera pla-
zan, kalejira dantzak ekitaldi nagusira
eraman zuen: Zirikio eta Kapusairen
erreketa, jai-zikloaren amaiera an-
tzeztu zuena. Bitartean, puskabiltzan

bildutakoarekin egindako txistorra
tortilla pintxoak banatu ziren. Des-
filean Burrunba, Agoizko Txistulari
Taldea, Agoizko Trikitilariak, Joaldu-
nak, Agoizko Gaitariak eta herriko
Erraldoien Konpartsak hartu zuten
parte, eta musika eta izaera jarri zio-
ten ospakizunari. I1zan ere, meteoro-
logia txarra izan arren, bere errotze
herrikoi sendoa agerian utzi zuen.




